
Oddagrein

Sjónvarpið hjá Kringvarp­
inum kundi í gjárkvøld­
ið »avdúka«, at løgmaður 
hevði biðið Helle Thorning-
Schmidt um 150 - 200 milli­
ónir krónur í brævi longu 10. 
november í fjør. Hetta kundi 
sjónvarpið dokumentera, tí 
tey hava fingið innlit í bræv­
ið.

Hetta er sama bræv, sum 
vit í Miðlahúsinum longu 
høvdu innlit í 10. november í 
fjør, tá vit kunngjørdu inni­
haldið á Portalinum. Hetta 
var sama dag, sum danska 
fíggjarlógin var til 1. viðgerð 
í Fólkatinginum.

Hendan dagin sat borg­
arliga fylgið í Tinganesi og 
samráddist um eina nýggja 
borgarliga samgongu. Fólka­
flokkin lat bara løgmann 
longu tá spæla við blokk­
stuðulshækkingini, sum tey 
í Fólkaflokkinum kortini ikki 
hava trúð uppá.

Miðlahúsið hevði fólk í 
Fólkatinginum hendan dagin, 
og har var alt sum bendi á, at 
einki fór at spyrjast burtur úr 
hesi royndini hjá løgmanni 
–  uttan tað, at blokkurin 
kundi javnast við sama pro­
sentsatsi, sum grønlendski 
stuðulin, sum varð javnaður 

við 1,4 pro­
sentum.

Hetta hava 
vit skrivað 
fleiri ferðir 
– og 29. nov­
ember kundu 
vit staðfesta 
eftir orða­
s k i f t i n u m , 
tá fíggjar­
lógin varð til 
aðru viðgerð, at 
blokkurin bara 
fór at vaksa 8,6 
milliónir krón­
ur. Tá var tað, 
Bjarne Corydon, 
fíggjarmálaráð­
harri skar tað 
út í papp við 
hesum orðum: 

»Eg havi 
móttikið eina 
fráboðan frá landsstýrinum 
við ynski um at hækka blokk­
in, og bæði danska stjórnin 
og eg sjálvur eru greitt av 
teirri fatan, at blokkstuðulin 
antin verður latin nominelt 
óbroyttur, eins og við avtal­
unum millum fyrrverandi 
donsku stjórnina og fyrrver­
andi landsstýrið, ella kunnu 
vit farmyvir gera eina prís­
talsviðgerð, eins og vit gera 

við blokkstuðlinum til Grøn­
lendska sjálvstýrið.«

Løgmaður lætast kortini 
at halda, at hann fór at koma 
á mál við teimum 200 millión­
unum, líka til 16. januar í ár, 
tá Helle Thorning-Schmidt 
endaliga fekk løgmann at 
skilja boðskapin frá 29. nov­
ember: At blokkurin ikki 
kann vaksa við afturvirkandi 
kraft, men bara kann prís­
talsregulerast framyvir!

Formaðurin í Føroya Lærarafelag 
sendi í gjár eina lødda torpedo und­
ir tað fyrr skipaða fakfelagssam­
stravið. Hann segði, at um lærarar­
nir høvdu hildið fram at samráðst, 
tá ið útlitini at fáa meira vóru eingi, 
so hevði tað verið at hildið limirnar 
fyri spott.

Tað kann vera nakað um snakk­
ið hjá læraraformanninum. Men 
tað er ikki ein fakfelagsbossur við 
visjónum, sum tekur soleiðis til orð­
anna.

Fakfeløgini eru heldur ikki tað, 
tey hava verið. Vit hava víst á tað 
áður, at um tað hevði verið Javnað­
arflokkurin, sum ráddi fyri borgum, 
so høvdu fakfeløgini ikki himprast 
við at skrætt flokkin sundur og lagt 

alt samfelagið lamið fyri at vunnið 
ljóð fyri sínum sjónarmiðum. Men 
nú tað er Fólkaflokkurin eina sum 
ræður, so er so at siga tøgn frá fak­
feløgnum. Tey hava ikki rætt Peda­
gogfelagnum eina hjálpandi hond, 
nú tey einsamøll eru farin í ómøgu­
liga stríðið móti Jørgen Niclasen.

Á onkran hátt er tað vorðið leg­
alt í Føroyum at halda, at almenn 
starvsfólk eru ein óneyðug út­
reiðsla: Tey gera einki til nyttu og 
skulu ongar pengar hava. Meðan tað 
fyrr vóru borgarligir forsprákarar, 
sum førdu fram slík sjónarmið, so 
tykist tað á onkran óskiljandi hátt, 
at hendan hugsan hevur fingið 
gróðrarbotn innan fakfelagsrørsl­
una eisini.

Starvsmannafelagið valdi at 
leingja sáttmálan til oktober, tí tá 
vænta tey at fáa meira burturúr. 
Bara tað nú ikki verður sum hjá 
løgmanni, at »betur verður næstu 
ferð«. Hvat er tað sum sigur Starvs­
mannafelagnum,  at tað skal hepn­
ast teimum betur í oktober?

Tað kundi tí verið áhugavert at 
hoyrt serfrøðina hjá Fakfelagssam­
skipanini greinað, hvørjar útrokn­
ingar liggja til grund fyri at halda, 
at Starvsmannafelagið fer at fáa 
meira burtur úr í oktober? Hvussu 
ber tað til, at feløg uttan at himprast 
taka undir við eini null-loysn, sum í 
veruleikanum er ein reallønarlækk­
ing, tá flatskattur til tey ríku verður 
nýttur sum argumentatión?

Tekur fakfelagsrørslan sær ikki 
aðrar partar fyri, so er stórur vandi 
fyri, at virðingin fyri røsluni gerst 
enn lægri. Í Føroyum hava vit ikki 

kent til stættamun. Men tá fakfel­
agsrørslan liggur í spønum, tá býð­
ur ikki bøtur – og tá er gøtan greidd 
fyri stættasamfelagnum.

Tiltøk eru nú í eygsjón, sum 
benda á, at fakfeløgini kortini 
kunnu standa øksl móti øksl í 
morgin, tá samhugaverkfall verður. 
Kanska slíkt birtir undir, at ein 
landsorganisatión verður stovnað, 
sum savnar alla fakfelagsrørsluna, 
hóast sundurlyndið tykist hava 
hægri raðfesting hjá fleiri av feløg­
unum...

Fakfelagsrørslan má 
taka sær aðrar partar fyri

Í morgin fer 
løgtingið at 
viðgera upp­
skotið hjá 
Rigmor Dam, 
l ø g t i n g s ­
kvinnu Javn­
aðarfloksins 
um at taka av 
tað sokallaða 
ko s t n a ð a r ­
endurg jald­
ið hjá landsstýrisfólkum, 
sum í veruleikanum er eitt 
skattafrítt lønarískoyti upp 
til góðar 13.000 krónur um 
mánaðin.

Tað verður sera áhuga­
vert at hoyra, hvat fram­
søgufólkini hjá flokkunum 
hava at siga til hetta upp­
skot, sum er rættilig prin­
sippielt.

Uppskotið hjá Rigmor 
Dam er í tveimum. Eitt lóg­
aruppskot um koyripengar­
nar hjá landsstýrisfólki – og 
eitt uppskot til samtyktar 
um koyripengarnar hjá 
tingfólki.

Uppskotini skuldu við­
gerast á tingfundinum 
síðsta hósdag, men tey 
vórðu útsett – hóast ped­
agogar í verkfallið høvdu 
gjørt seg út at fara á ting­

fund. 
Vit kunnu so bara vóna, 

at løgtingsformaðurin ikki 
enn einaferð útsetir fundin, 
sum skal vera í morgin, tí 
tað hevði verið áhguvert at 
hoyrt, hvat tingfólk siga um 
hesa út av lagi órímuligu 
framíhjárættindini, sum 
politikararnir hava játtað 
sær sjálvum, samstundis, 
sum landi stendur í 
andaleypi av verkfalsstríð­
inum hjá pedagogum.

Vit kunnu bara vóna, 
at øll í samhugaverkfalli 
møta upp í løgtinginum at 
hoyra, um politikarar halda 
seg vera so nógv meira verd 
enn vanliligi løntakarin, 
at gomlu kommunistarnir 
í Russlandi og gomlu 
knarkarnir í Kina høvdu 
rodnað av skomm...

samhald ella stættamun

Trygg­
ingarfelag 
– sporini 
ræða
Johan petersen
kjak á síðu 15

Må en 
lagmand 
lyve og 
bedrage?
John Rødgaard
kjak á síðu 16

Eirikur Lindenskov
eirikur@sosialurin.fo

Hugskot og viðmerkingar – send sms til 225000

Tað var greitt 
10. november!

Verkfalsdagur – og 
koyripengar á tingi

